
Talamdan sa 

Mga Mensahe alang sa Full-time Training 

sa Spring Term sa 2022 

------------------------------------------ 

LINANGKOB NGA HISGOTANAN: 

MGA CAPITULO 5 HANGTOD SA 8 SA ROMA— 

ANG UYOK SA BIBLIA 

 

Mensahe 15 

Gigiyahan sa Espiritu sa Dios aron Mahimong Mga Anak sa Dios  

sa Realidad ug sa Praktikal Gyod 

 

Basahong Kasulatan: Rom. 1:3-4; 8:2, 4, 6, 9-11, 13-15, 29; 12:2, 4-5; 2 Cor. 2:10; 3:18 

I. Ang lalom, diosnong hunahuna sa basahon sa Roma mao nga nahimong tawo ang 

Dios aron nga, sa kompletong kaluwasan sa Dios, matubos, ikapanganak pag-

usab, mabalaan, mabag-o, matransporma, mapasama sa dagway, ug mahimaya 

ang mga makasasala aron mahimong mga anak sa Dios, nga sama sa Dios sa 

kinabuhi ug kinaiya, aron mahimong mga bahin sa Lawas ni Cristo nga hini-

usang magpadayag Niya—8:3; 1:3-4; 3:24; 5:10; 8:14, 29-30; 12:2, 4-5. 

II. Matod pa sa basahon sa Roma, ang ebanghelyo sa Dios ebanghelyo sa pagkaanak 

aron marealidad ang Lawas ni Cristo—1:3-4; 8:14; 12:4-5: 

A. Gipatin-aw sa Roma unsaon sa tinagsang Cristo nga gipadayag sa upat ka Ebanghelyo 

pagkahimong hiniusang Cristo nga gipadayag sa Mga Buhat, nga hiniusang hinimo 

Niya mismo ug sa tanang magtutuo—Buh. 9:4. 

B. Gipakita ni Pablo kanato sa Roma nga ang pamatigayon sa Dios sa Bag-ong Tugon 

paghimo man sa mga makasasala nga mga anak sa Dios ug mga bahin ni Cristo nga 

maumol nga Lawas ni Cristo nga magpadayag Niya—12:4-5. 

C. Ang ebanghelyo sa basahon sa Roma mao ang ebanghelyo Niya nga nagpuyo karon 

sulod sa Iyang mga magtutuo ingon nga subjectibong Manluluwas nila; ang ebanghelyo 

sa Dios, nga maoy gihisgotan sa Roma, kalabot man ni Cristo nga Espiritu nga naa sa 

sulod sa mga mgtutuo sa nabanhaw na Siya—1:1, 9; 8:9-11. 

D. Ang tuyo sa kaluwasan sa Dios paghulad man ni Cristo, nga panganayng Anak sa 

Dios, diha sa minilyon ka magtutuo, nga daghang anak sa Dios, aron mahimo silang 

mga bahin sa Iyang Lawas, nga dili bulagbulag ug kompletong tinagsa nga bahin kon-

dili mga bahin sa buhi, naglihok, nagtambayayongay nga hiniusang tibuok—12:4-5. 

III. Tinguha sa kasingkasing sa Dios nga makabaton og daghang anak nga walay 

kataposan, hiniusang magpadayag Niya—Efe. 1:5, 9, 11; 3:11; Rom. 8:29; 2 Tim. 1:9: 

A. Sa nilabayng eternidad gitudlo na tang daan sa Dios ngadto sa pagkaanak sumala sa 

gikahimut-an sa Iyang kabubut-on—sa gitinguha sa Iyang kasingkasing—Efe. 1:5, 9; 

Fil. 2:13: 

1. Nagpasabot ang pagkaanak nga dunay kinabuhi sa anak ug posisyon sa anak—

Rom. 8:16-17. 

2. Ang pagkaanak nato sa Dios nagkinahanglan nga masama ta sa pihong dagway o 

porma—sa dagway sa panganayng Anak sa Dios—v. 29; Col. 1:15. 

B. Sa pagtuo nato ni Cristo nisulod nato ang diosnong kinabuhi lakip na ang diosnong ki-

naiya—sa pagkatinuod, ang diosnong pagkamao sa Tulo-usang Dios—ug gipanganak 



 

ta sa Dios aron mahimong mga anak sa Dios; mga anak sa Dios tang tanan pinaagi sa 

pagtuo ni Cristo Jesus—Juan 3:6, 15; Gal. 3:27. 

C. Matod pa sa Biblia, ang espirituhanong kahulogan sa pagkaanak mao nga ang anak 

maoy pagpadayag sa iyang amahan—Heb. 1:3. 

D. Gusto ang Dios og dili lang tinagsang pagpadayag diha sa bugtong Anak kondili hini-

usang pagpadayag diha sa daghang anak—Juan 1:18; Heb. 2:10. 

E. Isip mga anak sa Dios, nakadawat na tag espiritu sa pagkaanak—Rom. 8:15; Gal. 4:6: 

1. Kay nisulod na man sa atong espiritu ang Espiritu sa Anak sa Dios ug gipanganak 

na ta sa Espiritu diha sa atong espiritu, nahimo nang espiritu sa pagkaanak ang 

atong espiritu; nasagol nga espiritu kining espirituha—Juan 3:6; Rom. 8:15. 

2. Ang pagkaanak ning espirituha naglakip sa kinabuhi, posisyon, pagkinabuhi, pag-

pahimulos, katungod sa pagkapanganay, panulundon, ug pagpadayag sa anak; naa 

na karon sa atong espiritu kanang malangkobon-sa-tanan nga pagkaanak—v. 23. 

IV. Kon giniyahan ta sa Espiritu, mga anak ta sa Dios sa realidad ug sa praktikal 

gyod—v. 14: 

A. Sa hugot gyod, ang paggiya sa Espiritu dili man kalabot sa mga kalihokan; kalabot 

kini sa adlaw-adlaw natong pagkinabuhi—v. 4. 

B. Ang tuyo ni Pablo sa paghisgot niya sa pagkaginiyahan sa Espiritu pagpakita man ka-

nato kon unsa kanang tinuod nga anak sa Dios—v. 14. 

C. Ang paggiya sa Espiritu dili man sa gawas kondili sa sulod ug naglangkob kini sa 

balaod sa Espiritu sa kinabuhi, sa Espiritu, ug sa kinabuhi—vv. 2, 6-13. 

D. Ang paggiya sa Roma 8:14 dili lihok lang sa Espiritu; ang Tulo-usang Dios mismo kini 

nga nahimong paggiya diha sa atong espiritu—vv. 2-3, 5, 9-11, 14-15. 

E. Dili na ta mangita pa sa paggiya sa Espiritu, kay naa na man kini sa atong sulod, 

nagpuyo sa atong espiritu nga gipanganak na pag-usab—Juan 3:6; 1 Cor. 6:17. 

F. Naghisgot ang Roma 8:14 sa pagkaginiyahan nato sa Espiritu imbis sa paggiya sa 

Espiritu kanato, nga nagpakita nga bisan tuod andam nga mogiya nato ang Espiritu, 

kita gyoy magpasiugda nga magpagiya Niya. 

G. Kon buot tang magtagad sa malangkobon-sa-tanan nga Cristo nga personang nagpuyo 

sa sulod nato, diha-dayong magpagiya ta Niya nga Espiritung taghatag-og-kinabuhi; 

nagpasabot kini nga himoon gyod nato Siya nga atong kinabuhi ug tanan ug nga 

patyon gyod nato ang tanang iya sa daang kabuhatan nga naa nato—Gal. 2:20; Efe. 

3:17; Col. 3:4; Rom. 8:10, 13. 

H. Sa adlaw-adlaw nga Cristohanong kinabuhi nato, dungan nga masinati nato ang pag-

gawi uyon sa espiritu, pagpatumong sa atong salabotan sa espiritu, pagpapuyo sa Espi-

ritu sa Dios sa sulod nato, pagpatay sa mga binuhatan sa lawas pinaagi sa Espiritu, ug 

pagpagiya sa Espiritu sa Dios—vv. 4, 6, 9, 13-14. 

I. Kon nagkinabuhi ta nga giniyahan sa Espiritu, maggawi ta uyon sa espiritu ug mag-

gawi sa ginawian nga magpamatuod nga mga anak ta sa Dios—vv. 14-15. 

J. Mobulig ug motambayayong ta Niya nga nagpuyo sa sulod nato sa pagtan-aw nato 

Kaniya—2 Cor. 3:18: 

1. Ang pagtan-aw nato sa Ginoo pagkaamgo man nga dili lang nga nag-uban Siya nato 

kondili naa sab sa sulod nato—Col. 1:27. 

2. Sa dili pa ta mosulti o mobuhat bag bisan unsa, motan-aw gyod ta ni Cristo nga 

Espiritung nagpuyo sa sulod nato—Gal. 2:20; Efe. 3:17. 

3. Motan-aw ngani ta sa Ginoo, mobuhat dayon sa sulod nato ang balaod sa Espiritu 

sa kinabuhi ug mahimong awtomatikong kusog—2 Cor. 3:18; Rom. 8:2. 

4. Nitan-aw si Pablo sa Ginoo ug gigiyahan siya sa Espiritu sa dihang puno-sa-gras-

yang gitagad ug gipasaylo niya, diha sa persona ni Cristo, ang mahinulsolong 

igsoon—2 Cor. 2:10: 

a. Sa linetra, ang Griyegong pulong nga gihubad og “persona” sa 2 Corinto 2:10 

nagpasabot og “nawong,” sama sa 4:6. 

b. Kini ang bahin libot sa mga mata, ang bahin nga maoy ilhanan sa mga huna-

huna ug mga pagbati sa tawo ug sa ingon niana maoy nagtimaan sa pagpa-

dayag sa tibuok pagkatawo—2:10. 

c. Nagkinabuhi si Pablo ni Cristo sa labing suod ug labing sandurot nga pag-

kontak Kaniya, sa ato pa, nagkinabuhi ug naglihok segun sa ilhanan sa Iyang 

mga mata, sa ilhanan sa tibuok nga persona Niya—Fil. 1:21a; 2 Cor. 2:10. 

5. “Liso’g sud-onga’s Jesus, / Nawong N’ya tutoki karon, / Sa himaya N’ya ang tanang 

butang, / Mangalubad, di igsapayan”—Mga Alawiton, #645. 


